
2022  ԹՎԱԿԱՆԻ  ՍԵՊՏԵՄԲԵՐԻ  13-ԻՑ  ՀԱՅԱՍՏԱՆԻ  ՀԱՆՐԱ- 
ՊԵՏՈՒԹՅԱՆ  ՏԱՐԱԾՔԻ  ՆԿԱՏՄԱՄԲ  ԱԴՐԲԵՋԱՆԻ  ԿՈՂՄԻՑ 
ՍԱՆՁԱԶԵՐԾՎԱԾ ԼԱՅՆԱԾԱՎԱԼ ԱԳՐԵՍԻԱՅԻ ՀԵՏԵՎԱՆՔՈՎ 
ՎԻՐԱՎՈՐՈՒՄ (ՎՆԱՍՎԱԾՔ) ՍՏԱՑԱԾ ԿԱՄ ՀՈԳԵԿԱՆ ԱՌՈՂՋՈՒ- 
ԹՅԱՆ ԽՆԴԻՐ ՁԵՌՔ ԲԵՐԱԾ ԶԻՆԾԱՌԱՅՈՂՆԵՐԻ ՍՈՑԻԱԼԱԿԱՆ 

ԱՋԱԿՑՈՒԹՅԱՆ ՄԻՋՈՑԱՌՈՒՄԸ ԵՎ ՏՐԱՄԱԴՐՄԱՆ ԿԱՐԳԸ  
ՀԱՍՏԱՏԵԼՈՒ ՄԱՍԻՆ 

------------------------------------------------------------------------------------------------------- 
 

Հիմք ընդունելով Հայաստանի Հանրապետության Սահմանադրության 83-րդ 

հոդվածը և 146-րդ հոդվածի 4-րդ մասը, Սոցիալական աջակցության մասին 

օրենքի 8-րդ հոդվածի 1-ին մասի 9-րդ և 21-րդ հոդվածի 1-ին մասի 3.1-ին և 4-րդ 

կետերը՝ Հայաստանի Հանրապետության կառավարությունը    ո ր ո շ ու մ     է. 

1. Հաստատել 2022 թվականի սեպտեմբերի 13-ից Հայաստանի Հանրապե-

տության տարածքի նկատմամբ Ադրբեջանի կողմից սանձազերծված լայնածավալ 

ագրեսիայի հետևանքով վիրավորում (վնասվածք) ստացած կամ հոգեկան առող-

ջության խնդիր ձեռք բերած զինծառայողների սոցիալական աջակցության միջո-

ցառումը և տրամադրման կարգը՝ համաձայն NN 1 և 2 հավելվածների։ 

2. Սահմանել, որ Զինծառայողների կյանքին կամ առողջությանը պատ-

ճառված վնասների հատուցման հիմնադրամի շահառու հանդիսանալու դեպքում 

սույն որոշման հիման վրա վճարված գումարները նվազեցվում են շահառուին 

Զինծառայողների կյանքին կամ առողջությանը պատճառված վնասների հատուց-

ման հիմնադրամից վճարման ենթակա միանվագ գումարից։ 

3. Հայաստանի Հանրապետության պաշտպանության նախարարին` սույն 

որոշումն ընդունվելուց հետո հնգօրյա ժամկետում Հայաստանի Հանրապետու-

թյան աշխատանքի և սոցիալական հարցերի նախարարություն ներկայացնել  

2022 թվականի սեպտեմբերի 13-ից Հայաստանի Հանրապետության տարածքի 

նկատմամբ Ադրբեջանի կողմից սանձազերծված լայնածավալ ագրեսիայի 

հետևանքով վիրավորում (վնասվածք) ստացած կամ հոգեկան առողջության 

խնդիր ձեռք բերած` բժշկական հաստատություններում հիվանդանոցային 

պայմաններում բժշկական օգնություն և սպասարկում ստացող (ստացած) անձանց 

ցուցակները՝ ըստ անհրաժեշտության պարբերաբար թարմացնելով տվյալները։ 

4. Հայաստանի Հանրապետության աշխատանքի և սոցիալական հարցերի 

նախարարին` սույն որոշումն ընդունվելուց հետո տասնօրյա ժամկետում Հայաս-

տանի Հանրապետության կառավարություն ներկայացնել առաջարկություն սույն 

որոշմամբ նախատեսված սոցիալական աջակցության տրամադրման ֆինանսա-

վորման նպատակով Հայաստանի Հանրապետության 2022 թվականի պետական 

բյուջեում վերաբաշխում կատարելու վերաբերյալ: 

5. Սույն որոշումն ուժի մեջ է մտնում հրապարակմանը հաջորդող 

օրվանից: 

 

 

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 
           ՎԱՐՉԱՊԵՏ               Ն. ՓԱՇԻՆՅԱՆ 

 
          Երևան 

